
Иисус Христос Ҫурални

1 Ҫав вӑхӑтра Рим патши Август пӗтӗм патшалӑхри халӑха ҫырса
тухма хушнӑ. 2 Ҫак пирвайхи хут халӑха шута илесси Сири ҫҫрне

Квириний тытса тӑнӑ чухне пулнӑ. 3 Вара пурте кашни хӑйӗн

хулине ҫыранмӑ тухса кайнӑ. 4 Иосифӑн, Давид йӑхӗнчен пулнӑран,
Галилейӑри Назарет хулинчен Иудейӑри Вифлееме, тахҫан Давид

ҫуралнӑ хулана каймалла пулнӑ. 5 Ҫапла Иосиф хӑйӗн ҫураснӑ

хӗрӗпе Марийӑпа пӗрле ят ҫыртарма кайнӑ. Мария ун чухне йывӑр

ҫын пулнӑ. 6 Вифлеемре унӑн ҫӑмӑлланас вӑхӑчӗ ҫитнӗ. 7 Вара

Мария хӑйӗн малтанхи Ывӑлне ҫуратнӑ. Хӑна ҫуртӗнче вырӑн

пулманран вӑл Ӑна чӗркесе сурӑхсене апат памалли сырӑша

вырттарнӑ. 8 Ҫавӑнтан аякра мар, хирте, кӗтӳҫӗсем ҫӗрле сурӑх

кӗтӗвӗсене хуралланӑ. 9 Сасартӑк вӗсен умне Турӑ ангелӗ пырса

тӑнӑ та, вӗсене Туррӑн мухтавлӑхё ҫутатса янӑ. Кӗтӳҫӗсем ҫав тери

хӑраса ӳкнӗ. 10 Ангел вӗсене ҫапла каланӑ: «Ан хӑрӑр! Эпӗ сире

пӗтӗм халӑха савӑнтармалли ырӑ хыпар пӗлтерме килтӗм. 11 Паян

Давид хулинче сире Ҫӑлакан ҫуралчӗ, Вӑл — Христос Турӑ! 12 Акӑ

сире паллӑ: эсир сырӑша чӗркесе вырттарнӑ Ачана курӑр». 13 Унтан

сасартӑк ҫав ангелпа пӗрле пӗлӗтри ангелсен йышлӑ ҫарӗ курӑнса

кайнӑ. Вӗсем Турра мухтаса юрланӑ: 14 «Мухтав ҫӳлти Турра, ҫӗр

ҫине канӑҫлӑх килчӗ, ҫынсене ырӑлӑх ҫитрӗ!» 15 Ангелсем пӗлӗте

ҫӗкленсе кайсан кӗтӳҫӗсем пӗр-пӗрне каланӑ: «Атьӑр, Вифлееме

кайса унта мӗн пулнине, Турӑ пире мӗн каласа пӗлтернине курар».

16 Вӗсем васкаса Вифлееме ҫитнӗ те Марийӑпа Иосифа тата

сырӑшра выртакан пӗчӗк Ачана шыраса тупнӑ. 17 Ачана курнӑ

хыҫҫӑн кӗтӳҫӗсем хӑйсене ангел Ҫак Ача пирки мӗн пӗлтернине

каласа панӑ. 18 Итлекенсем пурте кӗтӳҫӗсем каласа кӑтартнинчен



тӗлӗннӗ. 19 Ҫак сӑмахсене Мария ялан хӑйӗн чӗринче усранӑ. 20

Йӑлтах ангел каланӑ пек пулса иртнӗ. Ҫавна курма-илтме тӳр

килнишӗн Турра мухтаса кӗтӳҫӗсем хӑйсен кӗтӗвӗ патне таврӑннӑ.


